
ᐊᑐᐊᒐᖅ ᑎᑎᕋᖅᓯᒪᔪᖅ 
 
ᓄᓇᕗᑦ ᒐᕙᒪᖓ, ᐊᐅᓚᑕᐅᓗᓂ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᐱᖁᔭᖓᑎᒍᑦ, ᐊᑐᐃᓐᓇᐅᑎᑦᓯᓲᑦ ᐊᐅᓚᔾᔪᑎᑦᓴᓄᑦ 
ᐃᑲᔫᑎᑦᓴᓂᒃ ᐊᒻᒪᓗ ᑐᓐᓂᖅᑯᓯᐊᓂᒃ ᐃᑲᔪᕐᓂᕐᒧᑦ ᕼᐋᒻᒪᓚᑦ ᑯᐊᐳᕇᓴᖏᓐᓂ ᑲᒪᒋᔭᖃᕈᓐᓇᕐᓂᕐᒥᑦ ᕼᐋᒻᒪᓚᑦ 
ᐱᓕᕆᐊᑦᓴᖏᓐᓂ ᐱᔨᑦᓯᕋᐅᑎᖏᓐᓂᓪᓗ ᐃᓄᖁᑎᖏᓐᓄᑦ. 
 
ᑐᙵᕖᑦ 
 
ᑖᓐᓇ ᐊᑐᐊᒐᖅ ᒪᓕᑦᑐᖅ ᑖᒃᑯᓂᖓ ᑐᙵᕕᐅᔪᓂᒃ: 
 
• ᓄᓇᕗᑦ ᒐᕙᒪᖓ ᐱᓕᕆᔪᒪᓪᓚᑦᑖᖅᓯᒪᕗᖅ ᐊᑐᐃᓐᓇᐅᑎᑦᑎᓂᕐᒥᑦ ᐱᓕᕆᐊᒃᓴᐅᔪᓂᒃ, ᐊᐅᓚᑦᓯᓲᓂᒃ 

ᓄᓇᓕᐅᔪᒥᑦ ᒐᕙᒪᓕᕆᓂᕐᒥᑦ, ᐊᑐᓕᖅᑎᑦᑎᓂᕐᒥᓗ ᓇᒻᒥᓂᖅᓱᕐᓂᕐᒥ ᑕᑎᒋᔭᐅᔪᓐᓇᕐᓂᕐᒥᓪᓗ. 
 

• ᑮᓇᐅᔭᖅᑖᕐᓂᕐᒧᑦ ᒪᓕᒋᐊᓖᑦ ᐱᔾᔪᑎᖃᕐᓗᑎ ᐊᑐᖅᑕᐅᒐᔪᓐᓂᐊᖅᑐᓂ ᒪᓕᒐᒃᓴᐅᔪᓂᒃ. 
 

• ᕼᐋᒻᒪᓚᑦ ᑯᐊᐳᕇᓴᖏᑦ ᐱᕈᖅᓴᐃᓇᓱᓪᓗᐊᖅᑐᑦ ᐃᓯᖅᐸᓪᓕᐊᔪᓂᒃ ᑮᓇᐅᔭᓂᒃ ᐊᔪᙱᑦᑕᓕᒫᖏᓐᓂ ᐊᑐᕐᓗᑎ. 
 

• ᑮᓇᐅᔭᖅᑖᕐᓂᕐᒧᑦ ᐋᖅᑭᑦᓯᒪᓂᖓ ᑕᒻᒪᖅᑕᖅᓯᒪᙱᑦᓯᐊᖅᑐᒥᑦ ᐊᔾᔨᒌᑎᑦᑎᓂᕐᒥ ᐊᑐᕐᓗᑎ ᑐᓐᓂᖅᓴᐃᓂᕐᒥᑦ 
ᑮᓇᐅᔭᓂᒃ ᕼᐋᒻᒪᓚᑦ ᑎᒥᖁᑎᖏᓐᓄᑦ. 

 
ᐊᖏᑎᒋᓂᖓ 
 
ᑖᓐᓇ ᐊᑐᐊᒐᖅ ᐊᑐᖅᑕᐅᓂᐊᖅᑐᖅ  ᐅᑯᓄᖓᓕᒫ ᓄᓇᓕᐸᐅᔭᕐᓄᑦ, ᓄᓇᓕᓐᓄᑦ, ᓄᓇᓕᕋᓛᓄᑦ  ᕼᐋᒻᒪᓚᓄᓪᓗ. 
 
ᑐᑭᖏᑦ 
 
ᓄᓇᓕ 
ᐃᓄᐃᑦ ᑲᑎᙵᔪᑦ ᓄᓇᖅᑲᑎᒌᖑᔪᑦ ᒐᕙᒪᖃᖅᑐᑎᒃ ᕼᐋᒻᒪᓚᑦ ᑯᐊᐳᕇᓴᖓᓂ. 
 
ᐃᑲᔫᑎᑦᓴᖅ 
ᐊᑐᐊᒐᐅᔪᖅ ᐱᔾᔪᑎᒋᓪᓗᒍ, ᐊᑭᓕᐅᑕᐅᔪᖅ, ᕼᐋᒻᒪᓚᑦ ᑎᒥᖓᓄᑦ ᓄᓇᕗᑦ ᒐᕙᒪᖓᓂ, ᕼᐋᒻᒪᓚᐅᑉ 
ᐱᔾᔪᑎᑦᓴᖏᓐᓄᑦ, ᑕᒻᒪᖅᓯᒪᔪᖅᑕᐅᒐᔭᖅᑐᖅ, ᓄᓇᕗᑦ ᒐᕙᒪᖓ ᐅᑎᖅᑎᕕᐅᔾᔮᙱᑦᑐᖅ ᐱᖁᑎᓂ 
ᐱᔨᑦᓯᕋᐅᑎᓂᓪᓘᓐᓃᑦ. 
 
ᐊᔾᔨᒌᑎᑦᑎᓂᕐᒧᑦ ᑐᓐᓂᖅᑯᓯᐊᖅ 
ᐊᑭᓕᐅᑕᐅᔪᖅ ᑐᓂᔭᐅᔪᖅ ᑖᒃᓰᔭᖅᑐᓄᑦ ᕼᐋᒻᒪᓚᑦ ᑯᐊᐳᕇᓴᖏᓐᓂ ᐃᑲᔪᕐᓂᕐᒧᑦ ᐊᐅᓚᑦᑎᓂᕆᔭᖏᓐᓂ ᕼᐋᒻᒪᓚᒥ 
ᐱᓕᕆᐊᒃᓴᐅᔪᓂᒃ ᐱᔨᑦᓯᕋᐅᑎᓂᓪᓗ. 
 
ᐊᔾᔨᒌᓕᖅᑎᑕᐅᓯᒪᔪᖅ ᕿᒥᕐᕈᓂᖅ 
ᐱᓕᕆᓂᐅᔪᖅ ᐃᒡᓗᖁᑎᒋᔭᐅᔪᓂᒃ ᕿᒥᕐᕈᔭᐅᓂᖓ ᐊᔾᔨᒌᙱᑦᑑᑎᓂᒃ ᑖᒃᓰᔭᐃᔭᖅᑐᓂ ᕼᐋᒻᒪᓚᑦ ᑯᐊᐳᕇᓴᖏᓐᓂ 
ᑐᕌᖓᓪᓗᑎ ᐊᔾᔨᒌᑦᑐᒥ ᐊᕐᕌᒍᒥᑦ ᑐᙵᕕᖃᖅᑐᑎ. 

ᕼᐋᒻᒪᓚᒃᑯᑦ ᑯᐊᐳᕇᓴᒃᑯᖏᑦ 
ᓄᓇᓕᒻᒥ ᒐᕙᒪᑎᒍᑦ ᑎᒥᒋᔭᐅᔪᖅ ᓴᖅᑭᑕᐅᓯᒪᔪᖅ ᐅᕘᓇ ᓄᓇᓕᐸᐅᔭᕐᓄᑦ, ᓄᓇᓕᓐᓄᑦ ᐊᒻᒪᓗ ᓄᓇᓕᕋᓛᓄᑦ 
ᐱᖁᔭᖓᑎᒍᑦ, ᐅᕝᕙᓘᓐᓃᑦ ᕼᐋᒻᒪᓚᒃᑯᑦ ᐱᖁᔭᖓᑎᒍᑦ. 
 
ᕼᐋᒻᒪᓚᒥᑦ ᑖᒃᓰᔭᐃᓂᕐᒧᑦ ᐱᔪᓐᓇᐅᑎᖃᖅᑎᑕᐅᓂᖅ 
ᓄᓇᓕᐸᐅᔭᖅ, ᓄᓇᓕ ᐅᕝᕙᓘᓐᓃᑦ ᓄᓇᓕᕋᓛᖅ ᓴᖅᑭᑕᐅᓯᒪᔪᖅ ᑖᔅᓱᒪ ᐃᓗᐊᓂ ᓄᓇᓕᐸᐅᔭᕐᓄᑦ, ᓄᓇᓕᓐᓄᑦ 
ᐊᒻᒪᓗ ᓄᓇᓕᕋᓛᓄᑦ ᐱᖁᔭᖓᓂ ᐅᕝᕙᓘᓐᓃᑦ ᕼᐋᒻᒪᓚ ᓴᖅᑭᑕᐅᓯᒪᔪᖅ ᑖᔅᓱᒪ ᐃᓗᐊᓂ ᕼᐋᒻᒪᓚᓄᑦ ᐱᖁᔭᖓᓂ 
ᓇᓗᓇᐃᖅᑕᐅᓯᒪᓗᓂ ᓄᓇᓕᓐᓂ ᒐᕙᒪᑎᒍᑦ ᑖᒃᓰᔭᐃᔨᐅᓂᕐᒥᒃ ᐱᔪᓐᓇᐅᑎᖃᕐᓗᓂ ᒪᓕᓪᓗᓂ ᑖᔅᓱᒥᖓ 
ᐃᒡᓗᒋᔭᐅᔪᓂᒃ ᕿᒥᕐᕈᓂᖅ ᖃᒻᒪᓗ ᑖᒃᓰᔭᐃᓂᕐᒧᑦ ᐱᖁᔭᕐᒥ. 
 
ᕼᐋᒻᒪᓚ 
ᕼᐋᒻᒪᓚᒥᑦ ᒐᕙᒪᒋᔭᐅᔪᖅ ᓄᓇᒥ ᓇᒦᓐᓂᖓ. 
 
ᑖᒃᓰᔭᐃᖅᑐᑎᒎᙱᑦᑐᖅ ᕼᐋᒻᒪᓚᒃᑯᑦ ᑯᐊᐳᕇᓴᒃᑯᖏᑦ 
ᕼᐋᒻᒪᓚᐅᔪᖅ ᓴᖅᑭᑕᐅᓯᒪᔪᖅ ᕼᐋᒻᒪᓚᓄᑦ ᐱᖁᔭᖓ ᐃᓗᐊᓂ. 
 
ᕼᐋᒻᒪᓚᒥᑦ ᐊᑭᖏᓐᓄ ᓇᓗᓇᐃᒃᑯᑕᖅ 
ᐊᑐᖅᑕᐅᓲᖅ ᖃᐅᔨᓇᓱᓐᓂᕐᒥ ᓄᓇᓕᓐᓂ ᐊᑭᖏᓐᓂᒃ, ᖃᖓᑦᑕᐅᑎᒦᙶᖅᑐᑦ, ᐅᖅᓱᐊᓘᑉ ᐊᑭᖏᓐᓂ, 
ᐃᓅᓇᓱᐊᕐᓂᕐᒧᑦ ᐊᑭᖏᑦ ᐊᒻᒪᓗ ᓯᓚᐅᑉ ᖃᓄᐃᓐᓂᕆᔭᖓ ᓄᓇᓕᓕᒫᓂᒃ, ᐃᖃᓗᐃᑦ ᑐᙵᕕᒋᔭᐅᓗᓂ. 
 
ᑖᒃᓰᔭᖅᑐᑦ ᓄᓇᓕᓐᓂ ᒐᕙᒪᒋᔭᐅᔪᖅ 
ᓄᓇᓕᐸᐅᔭᖅ, ᓄᓇᓕ ᐅᕝᕙᓘᓐᓃᑦ ᓄᓇᓕᕋᓛᖅ ᓇᓗᓇᐃᖅᑕᐅᓯᒪᔪᖅ ᓄᓇᓕᐸᐅᔭᕐᓄᑦ, ᓄᓇᓕᓐᓄᑦ ᐊᒻᒪᓗ 
ᓄᓇᓕᕋᓛᓄᑦ ᐱᖁᔭᐅᑉ ᐃᓗᐊᓂ. 
 
ᐱᓕᕆᐊᑦᓴᐃᑦ ᐊᒻᒪᓗ ᐱᓕᕆᐊᖑᕙᑦᑐᑦ 
 
1. ᑮᓇᐅᔭᓕᕆᔨᒃᑯᑦ 

 
ᑮᓇᐅᔭᓕᕆᔨᒃᑯᑦ ᕿᒥᕐᕈᐊᑐᐃᓐᓇᕆᐊᓖᑦ ᕼᐋᒻᒪᓚᓄ ᑮᓇᐅᔭᖅᑖᕐᓂᕐᒧᑦ ᐋᖅᑭᒃᓱᖅᓯᒪᓂᖓᓂ, 
ᐊᔾᔨᒌᑎᑦᑎᓂᕐᒧᑦ ᑐᓐᓂᖅᑯᓯᐊᖅ, ᑮᓇᐅᔭᐃᑦ ᑐᓐᓂᖅᑯᓯᐊᓂᕐᒥ ᐊᖏᕈᑎᓂᒃ ᓴᖅᑭᑕᐅᓯᒪᔪᑦ ᓄᓇᓕᐸᐅᔭᕐᓄᑦ 
ᑮᓇᐅᔭᖅᑖᓂᕐᒥ ᒪᓕᒋᐊᓕᒃ 4 ᐊᑖᓂ, ᐊᒻᒪᓗ ᑐᓐᓂᖅᑯᓯᐊᓂᕐᒥ ᐊᖏᕈᑎᓂᒃ ᓴᖅᑭᑕᐅᓯᒪᔪᑦ ᕼᐋᒻᒪᓚᒥ 
ᑖᒃᓰᔭᐃᓂᕐᒧᑦ ᐱᔪᓐᓇᐅᑎᓕᓐᓄᑦ ᒪᓕᒋᐊᓕᒃ 5 ᐊᑖᓂ. 
 

2. ᒥᓂᔅᑕ 
 
ᒥᓂᔅᑕᐅᔪᖅ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ: 
 

(a) ᑕᑎᒋᔭᐅᔪᖅ ᒥᓂᔅᑕᐅᖃᑎᒌᓄᑦ ᐊᑐᓕᖅᑎᑦᑎᓂᕐᒥ ᑖᔅᓱᒥᖓ ᐊᑐᐊᒐᐅᔪᒥᑦ; ᐊᒻᒪᓗ 
 

(b) ᐋᖅᑭᒃᓱᐃᔪᓐᓇᖅᑐᖅ ᐋᖅᑮᒋᐊᕈᓐᓇᕆᓪᓗᓂ ᕼᐋᒻᒪᓚᒥ ᒐᕙᒪᐅᔪᓄᑦ ᑮᓇᐅᔭᖅᑖᖏᓐᓂ ᐊᒻᒪᓗ 
ᐊᔾᔨᒌᑎᑦᑎᓂᕐᒧᑦ ᑐᓐᓂᖅᑯᓯᐊᓄᑦ ᐊᑐᖅᑕᐅᕙᒃᑐᒥᑦ. 

3. ᒥᓂᔅᑕᐅᑉ ᑐᒡᓕᐊ 
 
ᒥᓂᔅᑕᐅᑉ ᑐᒡᓕᐊ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ: 
 
(a) ᐱᓕᕆᐊᖃᕆᐊᓕᒃ ᐊᐅᓚᑦᑎᓂᕐᒥ ᒪᓕᒋᐊᓕᓕᒫᓂᒃ ᑐᕌᖓᔪᑦ ᑖᔅᓱᒧᖓ ᐊᑐᐊᒐᐅᔪᒧᑦ; 

 
(b) ᐊᑐᓲᖅ ᕼᐋᒻᒪᒃᑯᓐᓄ ᓇᓗᓇᐃᒃᑯᑕᕐᒥ ᓴᓂᕐᕙᐃᑎᓪᓗᓂ ᑮᓇᐅᔭᓂᒃ ᑖᒃᓰᔭᐃᓂᕐᒨᖏᑦᑐᖅ 

ᕼᐋᒻᒪᓚᓂ ᑯᐊᐳᕇᓴᐅᔪᓂ ᐊᐅᓚᑦᑎᓂᕐᒥ ᓄᓇᓕᓐᓂ ᐱᓕᕆᐊᒃᓴᐅᔪᓂᒃ ᐱᔨᑦᑎᕋᐅᑎᓂᓪᓗ; 
ᐊᒻᒪᓗ 
 

(c) ᓇᓗᓇᐃᒃᑯᑕᕐᒥ ᐊᑐᓲᖅ ᓴᓂᕐᕙᐃᑎᓪᓗᓂ ᐊᔾᔨᒌᑎᑦᑎᓂᕐᒧᑦ ᑐᓐᓂᖅᑯᓯᐊᒥᑦ ᐊᑐᐃᓐᓇᐅᑎᑕᐅᓲᖅ 
ᑖᒃᓰᔭᐃᔪᓄᑦ ᕼᐋᒻᒪᓚᒃᑯᑦ ᑯᐊᐳᕇᓴᒃᑯᖏᑦ ᐊᐅᓚᑦᑎᓂᕐᒥ ᓄᓇᓕᓐᓂ ᐱᓕᕆᐊᒃᓴᐅᔪᓂᒃ 
ᐱᔨᑦᑎᕋᐅᑎᓂᓪᓗ. 

 
ᒪᓕᒋᐊᓖᑦ 
 
1. ᐱᔪᓐᓇᖅᑐᑦ 

 
(a) ᑖᒃᓰᔭᖅᑐᑎᒎᙱᑦᑐᑦ ᕼᐋᒻᒪᓚᒃᑯᑦ ᑯᐊᐳᕇᓴᖏᑦ ᑐᓐᓂᖅᑯᓯᐊᓂᒃ ᐱᔪᓐᓇᖅᑐᖅ ᒪᓕᓪᓗᓂ 

ᕼᐋᒻᒪᓚᓄᑦ ᑮᓇᐅᔭᖅᑖᖅᑎᑦᑎᓂᕐᒥ ᐋᖅᑭᒃᓱᓯᒪᓂᖓᓂ ᑖᔅᓱᒫ ᐊᑐᐊᒐᐅᑉ ᐃᓗᐊᓂ. 
 
(b) ᑖᒃᓰᔭᖅᑐᑦ ᕼᐋᒻᒪᓚᒃᑯᑦ ᑯᐊᐳᕇᓴᒃᑯᖏᑦ ᐊᔾᔨᒌᑎᑦᑎᓂᕐᒧᑦ ᑐᓐᓂᖅᑯᓯᐊᕐᒥᑦ ᑖᔅᓱᒫ ᐊᑐᐊᒐᐅᑉ 

ᐃᓗᐊᓂ. 
 

2. ᕼᐋᒻᒪᓚᓄᑦ ᑮᓇᐅᔭᖅᑖᖅᑎᑕᐅᓂᖏᓐᓄᑦ ᐊᑐᖅᑕᐅᓲᖅ 
 
(a) ᑐᓐᓂᖅᑯᓯᐊᑦ ᐊᑐᐃᓐᓇᐅᓲᖅ ᑖᒃᓰᔭᖅᑐᑎᒎᙱᑦᑐᓄᑦ ᕼᐋᒻᒪᓚᒃᑯᑦ ᑯᐊᐳᕇᓴᒃᑯᖏᓐᓂ ᐃᑲᔪᕐᓂᕐᒧᑦ 

ᐊᑭᒋᔭᖏᑦ ᐊᐅᓚᑎᑦᑎᓂᕐᒥ ᕼᐋᒻᒪᓚᒥ ᐱᓕᕆᐊᒃᓴᐅᔪᓂᒃ ᐱᔨᑦᑎᕋᐅᑎᓂᓪᓗ. ᐋᖅᑭᒃᓯᒪᔪᖅ 
ᐊᑐᖅᑕᐅᓲᖅ ᐊᔾᔨᒌᑎᑦᑎᓂᕐᒥ ᑐᓐᓂᖅᓴᐃᑎᓪᓗᒋᑦ ᐊᑐᐃᓐᓇᐅᔪᓂᒃ ᑮᓇᐅᔭᓂᒃ 
ᑖᒃᓰᔭᖅᑐᑎᒎᙱᑦᑐᓄᑦ ᕼᐋᒻᒪᓚᒃᑯᑦ ᑯᐊᐳᕇᓴᖏᓐᓂ. 
 

(b) ᑮᓇᐅᔭᑦ ᑭᒡᒐᖅᑐᐃᕗᖅ ᐊᑭᐅᔪᓂᒃ ᐊᔾᔨᒌᙱᑦᑑᑕᐅᔪᓂᒃ ᕼᐋᒻᒪᓚᓂ ᐱᓕᕆᐊᒃᓴᐅᔪᓂᒃ ᐊᒻᒪᓗ 
ᐱᔨᑦᑎᕋᐅᑎᓂᒃ, ᐃᓚᒋᓪᓗᒋ: 
 
(i) ᒐᕙᒪᒃᑯᓐᓄᑦ ᐱᔨᑦᓯᕋᐅᑏᑦ; 
(ii) ᐃᖅᑲᓇᐃᔭᕐᓂᕐᒧᑦ; 
(iii) ᓴᐳᔾᔨᓂᕐᒥ ᐱᔨᑦᓯᕋᐅᑏᑦ; 
(iv) ᐃᖏᕐᕋᔪᓕᕆᓂᕐᒧᑦ; 
(v) ᐃᒡᓗᕐᔪᐊᓂᒃ ᑲᒪᓂᕐᒧᑦ; 
(vi) ᐆᒻᒪᖅᑯᑎᕈᔪᐃᑦ; 
(vii) ᐱᙳᐊᖅᑐᓕᕆᓂᕐᒧᑦ ᐃᒡᓗᐃᑦ; 

ᓄᓇᓕᓐᓂ ᑮᓇᐅᔭᖅᑖᕐᓂᕐᒧᑦ ᐱᓕᕆᐊᑦᓴᐅᔪᖅ ᐊᑐᐊᒐᖓ 
 

ᐋᖅᑭᒋᐊᖅᑕᐅᔪᖅ: ᐄᐳᕈ 22, 2013 
ᐃᓱᓕᕝᕕᖃᖅᑐᖅ: ᐄᐳᕈ 30, 2018 ᒪᑉᐱᒐᖅ 4 ᑕᕝᕙᙵᑦ 6ᓂᒃ 

(viii) ᓄᓇᒥ ᑲᒪᓂᕐᒧᑦ; 
(ix) ᓄᓇᓕᒻᒥ ᐸᕐᓇᐃᓂᕐᒧᑦ ᑲᒪᓂᕐᒧᑦ; ᐊᒻᒪᓗ  
(x) ᐱᙳᐊᖅᑐᓕᕆᓂᕐᒧᑦ. 
 

(c) ᑮᓇᐅᔭᖅᑖᕆᔭᐅᓂᐊᖅᑐᖅ ᑐᓐᓂᖅᑯᓯᐊᕐᒥᑦ ᐊᑐᓂ ᑖᒃᓰᔭᖅᑐᑎᒎᙱᑦᑐᖅ ᕼᐋᒻᒪᓚᒃᑯᑦ 
ᑯᐊᐳᕇᓴᐅᔪᒧᑦ ᐋᖅᑭᒃᑕᐅᓂᐊᖅᑐᖅ ᐊᕐᕌᒍᑕᒫᖅ. ᑖᓐᓇ ᑮᓇᐅᔭᖅᑖᕆᔭᐅᓂᐊᖅᑐᖅ ᐅᑯᓄᖓ 
ᐋᖅᑭᒃᓱᖅᑕᐅᓲᖅ: 
 
(i) ᓴᓂᕐᕙᐃᓯᓂᕐᒥᑦ ᑐᓐᓂᖅᑯᓯᐊᒥᒃ ᓄᓇᓕᓐᓄ ᐃᒪᐃᓕᖓᔪᓂ ᒪᓕᓪᓗᓂ ᐃᓄᒋᐊᕐᓂᖏᑦ 

ᑐᙵᕕᐅᓗᑎᑦ 500, 1000, 1500, 2000, 2500.  
 

(ii) ᐊᑐᕐᓗᑎᑦ ᓄᓇᓕᐅᑉ ᐊᔾᔨᐅᙱᓐᓂᖓᓂ, ᐃᓚᖃᖅᑐᖅ ᐅᑯᓂᖓ ᓲᕐᓗ ᐊᖅᑯᑎᐅᑉ 
ᑕᑭᓂᖓ, ᕼᐋᒻᒪᓚᒥ ᐊᑭᖏᓐᓄ ᓇᓗᓇᐃᒃᑯᑕᖅ ᐊᒻᒪᓗ ᓄᓇᓕᓐᓄᑦ ᐃᑲᔫᓯᐊᓂᒃ 
ᑐᕌᖓᔪᑦ ᕼᐋᒻᒪᓚᓄᑦ ᐊᒻᒪᓗ  

 
(iii) ᐃᓚᒋᐊᖅᓯᓂᕐᒥ ᐅᓄᖅᓯᒋᐊᖅᑎᑕᐅᓗᐊᕐᓂᖏᓐᓄᑦ ᑮᓇᐅᔭᑦ ᐃᓛᓐᓂᓚᐅᓱᖓ 

ᐊᖏᖅᑕᐅᓲᖑᓪᓗᓂ ᐊᑐᓕᕋᔭᖅᑐᖅ ᓄᓇᓕᐅᔪᓄᑦ ᐊᑐᓂ ᖃᐃᑦᑎᔭᐅᔭᕇᖅᐸᑦ 
ᑐᓐᓂᖅᑯᓯᐊᕐᒥᑦ ᐊᒻᒪᓗ ᓄᓇᓕᐅᑉ ᐊᔾᔨᐅᙱᓐᓂᖓᓄᑦ ᐊᑐᖅᑕᐅᓲᑦ ᑲᑎᓯᒪᓕᖅᐸᑕ. 

 
(d) ᓄᓇᓕᐅᑉ ᐊᔾᔨᐅᙱᓐᓂᖓᓄᑦ ᓇᓗᓇᐃᒃᑯᑏᑦ ᕿᒥᕐᕈᐊᖅᑕᐅᖃᑦᑕᕐᓂᐊᖅᑐᑦ ᐊᕐᕌᒍᐃᑦ ᑕᓪᓕᒪᑦ 

ᐊᓂᒍᔭᕌᖓᒥ ᖃᐅᔨᓇᓱᓪᓗᑎᑦ ᐊᓯᔾᔨᖅᑐᖃᕐᒪᖔᖅ ᓄᓇᓕᐅᑉ ᖃᓄᐃᓕᖓᓂᖓᓂ 
ᐊᓯᔾᔨᕈᑕᐅᒋᐊᖃᖅᑐᓂᒃ.  
 

3. ᐊᔾᔨᒌᑎᑦᑎᓂᕐᒧᑦ ᑮᓇᐅᔭᖅᑖᕐᓂᖅ 
 
(a) ᐊᔾᔨᒌᑎᑦᑎᓂᕐᒧᑦ ᑐᓐᓂᖅᑯᓯᐊᑦ ᑐᓂᔭᐅᓲᑦ ᑖᒃᓰᔭᖅᑐᑎᒎᖓᔪᓄᑦ ᕼᐋᒻᒪᓚᒃᑯᑦ ᑯᐊᐳᕇᓴᒃᑯᖏᓐᓄᑦ 

ᐃᑲᔪᕈᒪᓪᓗᒋᑦ ᐊᐅᓚᑦᑎᓂᕐᒥᑦ ᐊᑑᑎᖃᑦᑎᐊᖅᑐᒥᑦ. ᐊᔾᔨᒌᑎᑦᑎᓂᕐᒥᑦ ᓇᓗᓇᐃᒃᑯᑕᕐᒥ 
ᐊᑐᖅᑕᐅᓲᖅ ᐊᔾᔨᒌᑦᑐᒥᑦ ᑐᓐᓂᖅᓴᐃᓂᐊᕐᒪᑕ ᐊᑐᐃᓐᓇᐅᔪᓂᒃ ᑮᓇᐅᔭᓂᒃ ᑖᒃᓰᔭᐃᓂᕐᒨᖓᔪᓄᑦ 
ᓄᓇᓕᓐᓂ ᒐᕙᒪᐅᔪᓄᑦ. 
 

(b) ᖃᔅᓯᖏᓐᓃᓐᓂᖓ ᐊᔾᔨᒌᑎᑕᐅᓂᖓ ᑐᓐᓂᖅᑯᓯᐊᖑᔪᖅ ᑐᓂᔭᐅᓲᖅ ᑖᒃᓰᔭᖅᑐᓄᑦ ᕼᐋᒻᒪᓚᒃᑯᑦ 
ᑯᐊᐳᕇᓴᒃᑯᖏᓐᓄᑦ ᐅᑯᓂᖓ ᒪᓕᑦᑐᖅ: 
 
(i) ᐊᔪᙱᓐᓂᖓ ᑖᒃᓰᔭᖅᑐᑎᒎᖓᔪᑦ ᕼᐋᒻᒪᓚᒃᑯᑦ ᑯᐊᐳᕇᓴᒃᑯᖏᑦ ᐱᕈᐃᓇᓱᓐᓂᕐᒥ 

ᑮᓇᐅᔭᓂᒃ ᐃᒡᓗᒋᔭᐅᔪᑦ ᑖᒃᓰᔭᐃᑎᑕᐅᓗᑎᑦ ᓇᓗᓇᐃᖅᑕᐅᓲᖅ, ᐊᑐᖅᑐᑎᒃ ᓲᕐᓗ 
ᐃᒡᓗᐃᑦ ᖃᔅᓯᖏᓐᓃᒻᒪᖔᑦ ᐊᒻᒪᓗ ᐊᔾᔨᒌᑦᑐᒥᑦ ᕿᒥᕐᕈᔭᐅᓂᕐᒥᑦ ᕼᐋᒻᒪᓚᐅᔪᓂᒃ, ᐊᒻᒪᓗ 
ᐋᖅᑭᒋᐊᖅᑕᐅᓗᑎ ᐊᔾᔨᒋᔭᐅᙱᓐᓂᖓᓄᑦ ᐊᑭᖏᓐᓂ ᓇᓗᓇᐃᖅᑕᐅᓲᖅ ᓄᓇᓕᓐᓂ 
ᐊᑭᖏᓐᓄ ᓇᓗᓇᐃᒃᑯᑕᖅ ᐊᑐᖅᑕᐅᓪᓗᓂ ᐱᒋᐊᖃᔭᕌᖓ.  
 

(ii) ᐳᓴᓐᑎᒋᔭᖓ ᐊᑐᓂ ᑖᒃᓰᔭᐃᓂᕐᒨᖓᔪᓄᑦ ᕼᐋᒻᒪᓚᒃᑯᑦ ᑯᐊᐳᕇᓴᒃᑯᖏᓐᓂ 
ᑲᑎᓯᒪᑎᓪᓗᒋᑦ ᐱᔪᓐᓇᖅᑎᑕᐅᔪᓄᑦ ᑖᒃᓰᔭᐃᓂᕐᒨᖓᔪᑦ ᕼᐋᒻᒪᓚᒋᔭᐅᔪᑦ 
ᖃᐅᔨᔭᐅᓇᓱᓕᓲᖅ. 

ᓄᓇᓕᓐᓂ ᑮᓇᐅᔭᖅᑖᕐᓂᕐᒧᑦ ᐱᓕᕆᐊᑦᓴᐅᔪᖅ ᐊᑐᐊᒐᖓ 

(iii) ᐊᑐᓂ ᕼᐋᒻᒪᓚᒃᑯᑦ ᑯᐊᐳᕇᓴᒃᑯᒋᔭᖏᑦ ᐳᓴᓐᑎᖓᓂ ᖃᐃᑦᑎᔭᐅᔪᓐᓇᕐᓂᖓ ᑲᑎᓯᒪᔪᒥᑦ 
ᐅᓄᖅᓯᒋᐊᖅᑕᐅᓲᖅ ᐊᕐᕌᒍᑕᒫᒧᑦ ᑮᓇᐅᔭᖅᑖᕆᔭᐅᕙᒃᑐᒧᑦ ᐋᖅᑭᒃᓱᖅᑕᐅᓯᒪᔪᖅ 
ᒪᓕᒐᓕᐅᕐᕕᖕᒥᑦ ᕼᐋᒻᒪᓚᓄᑦ ᐊᔾᔨᒌᑎᑦᑎᓂᕐᒧᑦ ᐊᑭᓕᐅᑎᓂᒃ. 

 
4. ᓄᓇᓕᐸᐅᔭᕐᓄᑦ ᑮᓇᐅᔭᑦ 

 
ᒥᓂᔅᑕᐅᔪᖅ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ ᓇᓗᓇᐃᖅᓯᑐᐃᓐᓇᕆᐊᓕᒃ ᐊᐅᓚᓂᖏᓐᓄᑦ 
ᐊᒻᒪ ᒪᑭᒪᑎᑕᐅᓂᖏᓐᓄᑦ ᑮᓇᐅᔭᓂᒃ ᑖᔅᓱᒫ ᐊᑐᐊᒐᐅᑉ ᐃᓗᐊᓂ ᐃᓚᓕᐅᑎᓗᓂᐅᓗ ᑐᓐᓂᖅᑯᓯᐊᖑᔪᒥᑦ 
ᑮᓇᐅᔭᖅᑖᖅᑎᑕᐅᔪᖅ ᑐᓐᓂᖅᑯᓯᐊᕐᓂᕐᒧᑦ ᐊᖏᕈᑎᖓᓂ ᓄᓇᓕᐸᐅᔭᐅᔪᒥᑦ. 
 

5. ᕼᐋᒻᒪᓚᓂ ᑖᒃᓰᔭᐃᓂᕐᒧᑦ ᐱᔪᓐᓇᐅᑎᓖᑦ 
 
ᒥᓂᔅᑕᐅᔪᖅ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ ᐋᖅᑭᒋᐊᖅᓯᑐᐃᓐᓇᕆᐊᓕᒃ ᑐᓐᓂᖅᑯᓯᐊᖑᔪᒥᑦ 
ᕼᐋᒻᒪᓚᒥᑦ ᑖᒃᓰᔭᐃᓂᕐᒧᑦ ᐱᔪᓐᓇᐅᑎᓕᒻᒧᑦ ᑕᕝᕗᖓ ᐃᒡᓗᒋᔭᐅᔪᓄᑦ ᑖᒃᓰᔭᐃᓂᕐᒧᑦ ᑮᓇᐅᔭᖅᑖᖑᔪᓂᒃ, 
ᐋᖅᑭᒃᓯᒪᔪᒥᑦ ᒪᓕᓪᓗᑎ. 
 

6. ᖃᓄᖅ ᐊᑭᓕᖅᑕᐅᓂᐊᕐᒪᖔ 
 
ᓄᓇᓕᐸᐅᔭᐃᑦ, ᓄᓇᓖᑦ, ᓄᓇᓕᕋᓛᑦ, ᐊᒻᒪᓗ  ᕼᐋᒻᒪᓚᐃᑦ ᖃᐃᑦᑎᔭᐅᖃᑦᑕᕐᓂᐊᖅᑐᑦ ᑎᓴᒪᐃᖅᓱᕐᓗᑎ 
ᓯᕗᓂᐊᒍᑦ, ᑮᓇᐅᔭᓕᕆᓂᕐᒨᖓᔪᓂᒃ ᐊᙳᒪᑎᑦᑎᐊᖅᓯᒪᒃᐸᑕ. ᑕᐃᒪᐃᙱᑉᐸᑕ, ᑕᖅᑭᑕᒫᒨᖓᔪᓂᒃ 
ᑮᓇᐅᔭᖅᑖᖅᑎᑕᐅᖔᕋᔭᖅᑐᑦ ᓯᕗᓂᐊᒍᑦ. 
 

7.  ᐅᓂᒃᑳᓕᐅᕆᐊᓂᕐᒧᑦ ᐊᑐᖅᑕᐅᔭᕆᐊᖃᕐᓂᖓ 
 

ᐱᔪᓐᓇᖅᑎᑕᐅᓂᐊᕐᓂᕐᒧᑦ ᑎᓴᒪᐃᖅᓱᕐᓗᓂ ᐊᕐᕌᒍᒥᑦ ᐅᕝᕙᓘᓐᓃᑦ ᑕᖅᑭᑕᒫᑦ ᑐᓐᓂᖅᑯᓯᐊᓂᑦ, ᓄᓇᓕᓐᓂ 
ᒐᕙᒪᐅᔪᑦ ᑐᓂᓯᒋᐊᖃᖅᑐᑦ ᑕᒻᒪᖅᓯᒪᔪᖅᑕᐅᓯᒪᙱᑦᑐᓂᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓂᑦ ᑕᕝᕗᖓ 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ ᐊᕕᑦᑐᖅᓯᒪᔪᓂ ᐊᓪᓚᕝᕕᖏᓐᓄᑦ.  
 
ᑐᓂᓯᙱᓐᓂᖅ ᑮᓇᐅᔭᓕᕆᓂᕐᒧᑦ ᐅᓂᒃᑳᓂᑦ, ᑭᖑᕙᖓᙱᑦᑐᒥ, ᑭᖑᕙᖓᑎᑦᑎᓕᕈᓐᓇᖅᑐᖅ 
ᑮᓇᐅᔭᖅᑖᕆᔭᐅᓂᐊᖅᑐᓂᒃ, ᐱᓕᕆᕝᕕᐅᒧᖅ ᑭᓯᐊᓂ ᓈᒻᒪᑦᓴᓕᖅᐸᑦ ᐅᓂᒃᑳᒨᖓᔪᓂᒃ 
ᐊᑐᖅᓯᒪᑦᑎᐊᓕᖅᐸᑕ.  

 
ᑮᓇᐅᔭᖅᑖᕈᓯᐊᕐᕕᑦᓴᐃᑦ 
 
ᑮᓇᐅᔭᖅᑖᕈᓯᐊᕐᕕᑦᓴᐃᑦ ᑖᔅᓱᒫ ᐱᖁᔭᐅᑉ ᐃᓗᐊᓂ ᐊᖏᖅᑕᐅᓇᓱᓲᑦ ᒪᓕᒐᓕᐅᕐᕕᖕᒥᑦ ᐊᒻᒪᓗ ᑮᓇᐅᔭᐃᑦ 
ᐊᑐᐃᓐᓇᐅᓂᖏᓐᓄᑦ ᑮᓇᐅᔭᐃᑦ ᐊᑐᖅᑐᑦᓴᓃᑦᑐᓂᑦ. 
 
ᒥᓂᔅᑕᐅᔪᑦ ᐱᔪᓐᓇᐅᑎᖏᑦ   
 
ᓇᐅᒃᑯᑐᐃᓐᓇᖅ ᑕᕝᕙᓂ ᒪᓕᒐᕐᒥ ᖃᓄᑐᐃᓐᓇᖅ ᐅᓂᒍᑎᖃᕆᐊᖃᙱᓚᑦ ᐃᓱᓕᕝᕕᖃᖅᑎᑦᑎᓗᑎᒃ ᐱᔪᓐᓇᐅᑎᖏᒍᑦ 
ᒥᓂᔅᑕᐅᔪᓄᑦ ᐃᓱᒪᓕᐅᕆᔨᐅᓪᓗᑎᒃ ᐅᕝᕙᓘᓐᓃᑦ ᐱᓕᕆᐊᖃᕐᓗᑎᒃ ᐱᔾᔪᑎᖃᖅᑐᓂᒃ ᒪᓕᒋᐊᓕᖕᒥᑦ ᕼᐋᒻᒪᓚᒃᑯᑦ 
ᑯᐊᐳᕇᓴᖏᓐᓂ ᐊᐅᓚᑦᓯᓂᕐᒧᑦ ᐃᑲᔫᓯᐊᕐᓂᖏᓐᓂ, ᓯᒪᑖᒍᑦ ᑖᔅᓱᒪ ᐊᑐᐊᒐᐅᔫᑉ. 



ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 
   

ᓄᓇᓕᓐᓂ ᑮᓇᐅᔭᖅᑖᕐᓂᕐᒧᑦ ᐱᓕᕆᐊᑦᓴᐅᔪᖅ ᐊᑐᐊᒐᖓ 
 

ᐋᖅᑭᒋᐊᖅᑕᐅᔪᖅ: ᐄᐳᕈ 22, 2013 
ᐃᓱᓕᕝᕕᖃᖅᑐᖅ: ᐄᐳᕈ 30, 2018 ᒪᑉᐱᒐᖅ 6 ᑕᕝᕙᙵᑦ 6ᓂᒃ 

ᑭᖑᓪᓕᖅᐹᒥ ᐅᖃᐅᓯᕆᔭᐅᔪᑦ ᐃᓚᖓ 
 
ᑖᓐᓇ ᐊᑐᐊᒐᖅ ᒪᓕᒃᑕᐅᓯᒋᐊᓛᖅᐳᖅ ᐊᑎᓕᐅᖅᑕᐅᓂᖓᑕ ᐅᓪᓗᖓᓂ ᑕᕝᕗᖓ ᐄᐳᕈ 30, 2018-ᖑᕋᓱᖕᓂᖓᓂ. 
 
 
 
___________________ 
ᐄᕙ ᐋᕆᐊᒃ 
ᓯᕗᓕᖅᑎ 

